Сăмах тăвакан тата сăмаха улăштаракан аффикслă тĕслĕхсене хĕрлĕ тĕспе паллă тăвăр, вĕсен аффиксĕсене калăр.
Пухусем ирттерекен пысăк пÿлĕме халăх тулнă. Йĕтĕн сухаллă ватăсем мал енне ларса тухнă. Вĕсем хуллен илтмелле мар саспа пĕр-пĕринпе тем çинчен сăпайлăн пуплеççĕ. Ватă çынсем хушшинче вĕрентекенпе шкул ачисем те пур. Хăйсем аслă уяври пекех. Пичĕсем çинче савăнăç та, темле мăнаçлăх та пур. Халăх Шупашкартан килсе çитнĕ тĕрĕ-эреш вăрттăнлăхне пĕлекен тĕпчевçе кĕтет.
Кĕтнĕ çын часах сĕтел патне утса тухрĕ. Унтан тĕпчевçĕ ялти сумлă ватăсен умне пырса тăчĕ, вĕсене чыслăн пуç тайрĕ.
– Эсир, пин-пин çул каярах пуçарăнса, ĕмĕрсен тăршшĕ аталаннă илемлĕхе çухалма паман чăн ăсчахсем, – тесе сăмахне хускатрĕ вăл. – Сирĕн кăмăлăрпа типтерлĕхĕр пуян, чыслăхăр чаплă, мухтавăр аслă. Авалхи çепĕç юрăсемпе капăр эрешсем пирĕн пата çитнĕ. Эсир вĕсене çĕнĕ саманана парнелекенсем. Паянхи шкул ачисем çак пуянлăха упраса пуласлăха парса хăварĕç. (А.Трофимов.)
· Паллă тунă сăмахсен синонимĕсене тупăр, тĕслĕхсемпе çирĕплетĕр.

· Пĕр йышши членлă предложенисене курсивпа палăртăр. Пĕр йышши членсем пĕр-пĕринпе епле çыхăннине калăр, чарăну паллисене мĕншĕн лартнипе лартманнине ăнлантарăр.
